
				«    »  _________ 2016թ. թիվ ______Ա 
«ՍԱՖԵԺ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «ՇԻՆԱՐԱՐՈՒԹՅԱՆ ՈՐԱԿԻ ՏԵԽՆԻԿԱԿԱՆ ՀՍԿՈՂՈՒԹՅՈՒՆ» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ

	Ղեկավարվելով «Լիցենզավորման մասին» Հայաստանի Հանրապետության օրենքի 7-րդ հոդվածի 6.1-րդ մասի պահանջներով, Հայաստանի Հանրապետության կառավարությունը որոշում է.
	1.Թույլատրել «Սաֆեժ» բաց բաժնետիրական ընկերությանը (Ֆրանսիայի Հանրապետություն) Հյուսիս-հարավ ճանապարհային միջանցքի ներդրումային ծրագիր- Ծրագիր 1-ի և 2-ի շրջանակներում իրականացնել «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 3-րդ ենթակետով նախատեսված՝ «շինարարության որակի տեխնիկական հսկողություն» գործունեության տեսակը:

					ՏԵՂԵԿԱՆՔ-ՀԻՄՆԱՎՈՐՈՒՄ
«Սաֆեջ» բաց բաժնետիրական ընկերությանը «շինարարության որակի տեխնիկական հսկողություն» գործունեության տեսակի  իրականացման թույլտվություն տրամադրելու մասին» ՀՀ կառավարության որոշման ընդունման 

	1. Իրավական ակտի ընդունման անհրաժեշտությունը
	Սույն որոշման ընդունումը պայմանավորված է Հյուսիս-հարավ ճանապարհային միջանցքի ներդրումային ծրագիր- Ծրագիր 1-ին և 2-ի (այսուհետ՝ Ծրագիր 1 և 2) շրջանակներում  «Սաֆեժ» բաց բաժնետիրական ընկերությանը (Ֆրանսիայի Հանրապետություն) «շինարարության որակի տեխնիկական հսկողություն» գործունեության տեսակով զբաղվելու թույլտվություն տրամադրելու անհրաժեշտությամբ:

	  2. Կարգավորման հարաբերությունների ներկա վիճակը, առկա խնդիրները և առաջարկվող լուծումը
	ՀՀ տրանսպորտի և կապի նախարարության և «Սաֆեժ Էս.Ա և Էպտիսա» համատեղ ձեռնարկության (այսուհետ՝ ՀՁ) միջև 18.05.2012թ. կնքվել է խորհրդատվական ծառայությունների մատուցման պայմանագիր, որով ՀՁ-ին վերապահվել են մի շարք գործառույթներ, այդ թվում  Ծրագրի 1-ի և 2-ի  շրջանակներում վերակառուցվող Երևան-Աշտարակ, Երևան-Արարատ, Աշտարակ-Թալին ճանապարհահատվածների շինարարական աշխատանքների որակի տեխնիկական հսկողության գործառույթը:	«Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակի 17-րդ կետի 3-րդ ենթակետի համաձայն՝ շինարարության որակի տեխնիկական հսկողությունը հանդիսանում է լիցենզավորման ենթակա գործունեության տեսակ: 
	«Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում: 
	Հիմք ընդունելով վերոգրյալը, առաջարկվում է «Սաֆեժ» բաց բաժնետիրական ընկերությանը թույլատրել ՕՊՔԻԲԻ Ճարտարագիտության, շինարարության, արդյունաբերության որակավորման մասնագիտական կազմակերպության կողմից 01.06.2015թ. տրամադրված N92 02 0936 որակավորման  սերտիֆիկատի, ինչպես նաև 13.05.2014թ. Ֆրանսիայի Ստանդարտացման միության կողմից տրված N FR-1999/11484.12 սերտիֆիկատի հիման վրա (կցվում են) Ծրագիր 1-ի և 2-ի շրջանակներում իրականացնել շինարարական աշխատանքների որակի տեխնիկական հսկողություն: Ընդ որում, ՀՁ-ն իր 08.04.2016թ. գրությամբ հավաստել է, որ ֆրանսիայի օրենսդրությամբ շինարարական աշխատանքների վերահսկողության գործառույթն իրականացնելու համար լիցենզավորման պարտադիր պահանջ նախատեսված չէ: «Սաֆեժ» բաց բաժնետիրական ընկերությանն ունի կարողությունների վկայականներ տրված ՕՊՔԻԲԻ Ճարտարագիտության, շինարարության, արդյունաբերության որակավորման մասնագիտական կազմակերպության կողմից, որով հավաստվում է, որ ընկերությունն ունի համապատասխան տեխնոլոգիական և կազմակերպչական հնարավորություններ (գրությունը կցվում է):

	3. Իրավական ակտի կիրարկման դեպքում ակնկալվող արդյունքը. 
	Իրավական ակտի ընդունման արդյունքում «Սաֆեժ» բաց բաժնետիրական ընկերությունը ձեռք կբերի Ծրագրի 1-ի և 2-ի շրջանակներում «շինարարության որակի տեխնիկական հսկողություն» գործունեության տեսակով զբաղվելու իրավունք, ինչը հնարավորություն կտա հիշյալ ընկերությանը քաղաքաշինական օրենսդրության պահանջներին համապատասխան տեխնիկական հսկողություն իրականացնել շինարարության նկատմամբ՝ ապահովելով Ծրագրի 1-ի և 2-ի ճարտարապետի (ինժեների) ծառայությունների պատշաճ, արդյունավետ իրականացումը:







ՏԵՂԵԿԱՆՔ
«Սաֆեջ» բաց բաժնետիրական ընկերությանը «շինարարության որակի տեխնիկական հսկողություն» գործունեության տեսակի  իրականացման թույլտվություն տրամադրելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը  ՀՀ 2016թ. պետական բյուջեի ծախսերի ավելացում կամ նվազեցում չի նախատեսում:
										

 ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «Սաֆեջ» բաց բաժնետիրական ընկերությանը «շինարարության որակի տեխնիկական հսկողություն» գործունեության տեսակի  իրականացման թույլտվություն տրամադրելու մասին»  ՀՀ կառավարության որոշման նախագիծը 

Սույն որոշման նախագիծը մշակվել է «Իրավական ակտերի մասին», «Լիցենզավորման մասին» ՀՀ օրենքների պահանջներին համապատասխան:
	

ՏԵՂԵԿԱՆՔ
«Սաֆեջ» բաց բաժնետիրական ընկերությանը «շինարարության որակի տեխնիկական հսկողություն» գործունեության տեսակի  իրականացման թույլտվություն տրամադրելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
									

ՑԱՆԿ
«Սաֆեջ» բաց բաժնետիրական ընկերությանը «շինարարության որակի տեխնիկական հսկողություն» գործունեության տեսակի  իրականացման թույլտվություն տրամադրելու մասին» ՀՀ կառավարության որոշման նախագծի հեղինակների (մշակողների)

Սույն նախագիծը մշակվել է ՀՀ տրանսպորտի և կապի նախարարության կողմից:
	



